
(C4-4-2-1) Ceumannan 4
Modal 4 Aonad 2
Earrannan Eisteachd

(C4-4-2-2) Earrann 1 (1. Eist Thuirt Micheal nach bi e a’ falbh idir as
t-samhradh)
(C4-4-2-3) a.
Tidsear: Seadh, a Chailein. Bhruidhinn thu ris a h-uile duine. Dé thuirt
Catriona?
Cailean: Thuirt Catriona gum bi i a’ dol a Bharraigh as t-samhradh.
(C4-4-2-4) b.
Tidsear: Agus dé thuirt Anna?
Cailean: Thuirt Anna gu bheil i a’ falbh dhan Ghreig airson cola-deug.
(C4-4-2-5) c.
Tidsear: De thuirt Alasdair?
Cailean: Thuirt Alasdair gum bi e @’ dol a Lunnainn airson seachdain.
(C4-4-2-6) d.
Tidsear: Agus deé thuirt Eilidh?
Cailean: Thuirt Eilidh gu bheil i ag iarraidh a dhol a Dhun Eideann
dhan fheis.
(C4-4-2-7) e.
Tidsear: De thuirt Micheal?
Cailean: Thuirt Micheal nach bi e a’ falbh idir. Thuirt e gum bi e ag
obair as t-samhradh.
Tidsear: Glé mhath. Tapadh leat.
(C4-4-2-8) Earrann 2 (2. Eist Tha i ag radh gun robh an t-side grod)
(C4-4-2-9) a. Chaidh Su-Yin dhan Fhraing. Tha i ag radh gun robh an t-side grod.
(C4-4-2-10) b. Chaidh Tomas dhan Eilbheis agus tha e ag radh gur e duthaich air
leth breagha a h’ann.
(C4-4-2-11) C. Bha Siusaidh anns a’ Ghreig. Tha i ag radh gun robh am biadh
sgoinneil.
(C4-4-2-12) d. Bha Rasheed ann an Siona. Tha e ag radh gur e aite inntinneach agus
cultarach a th’ann.
(C4-4-2-13) e. Chaidh Lydia dhan Pholainn. Tha i ag radh gun robh na daoine gu
math laghach.
(C4-4-2-14) f. Bha Tearlach ann an Lunnainn. Tha e ag radh gun robh torr ri

dhéanamh agus ri fhaicinn ann.

(C4-4-2-15) Earrann 3 (6a. Eist Tha am Poileas ag radh gu bheil pairt den
rathad duinte)

(C4-4-2-16) a.
Feasgar math. Tha sibh ag eisteachd ri Radio nan Gaidheal. Tha e da uair
agus seo am fiosrachadh siubhail comhla ri lain MacAoidh.
Tha rathad an M a h-ochd gu math trang an-diugh. Bha tubaist ann eadar
laraidh agus bus faisg air a’ phort-adhair sa mhadainn. Tha pairt den rathad
duinte. Tha am Poileas ag radh gum bi dail mu fhichead mionaid ann.
(C4-4-2-17) b.
Gabhaibh air ur socair ma tha sibh a’ draibheadh ann am Partaig an-diugh.
Spreadh piob uisge agus tha torr uisge air Rathad Dhun Bhreatann faisg air an
steisean.
Tha pairt den rathad duinte agus tha am Poileas ag radh gum bi dail suas ri
deich mionaidean ann.

(C4-4-2-18) C.
Agus mu dheireadh, tha am Poileas ag radh gu bheil dail air an trafaig air
Sraid Sauchiehall ann am meadhan a’ bhaile an-drasta oir tha na solais trafaig
briste an sin.
Sin e bhuamsa an-drasta. Feasgar math.

(C4-4-219) Earrann4  (8b. Eist Aig a’ phort-adhair 2)

(C4-4-2-20) a.
Failte gu port-adhair Ghlaschu. Deanaibh cinnteach gu bheil ur cead-siubhail
deiseil agaibh.

(C4-4-2-21) b.
Na fagaibh bagaichean no maileidean an aite sam bith.

(C4-4-2-22) c.
Feumaidh luchd-siubhail a bhios a’ falbh air pleana BA 0053 a Bharraigh a
dhol gu geata sia-deug an-drasta.

(C4-4-2-23) d.
Tha pleana EJ 3061 a Lunnainn air dheireadh. Bidh dail uair a thide ann. Tha
sinn duilich airson seo.

(C4-4-2-24) e.
Tha smocadh toirmisgte anns a’phort-adhair.

(C4-4-2-25) Earrann 5 (12. Eist Priomh-bhaile na h-Eadailt)

(C4-4-2-26) a. Failte dhan Roimh!

(C4-4-2-27) b. 'S e an Roimh priomh-bhaile na h-Eadailt. 'S e cuideachd am baile as

motha a th’ anns an Eadailt.

(C4-4-2-28) C. Tha mu cheithir millean neach a’ fuireach agus ag obair ann.

(C4-4-2-29) d. Tha an Roimh faisg air tri mile bliadhna a dh’ aois

(C4-4-2-30) e. ‘S e baile eachdraidheil agus cultarach a th” anns an Roimh.

(C4-4-2-31) f. Bidh suas ri deich millean neach-turais a’ tadhal air an Roimh a h-uile
bliadhna.

(C4-4-2-32) g. Tha torr ri fhaicinn anns a’ bhaile. Am-measg nan seallaidhean as

ainmeile, tha a’ Bhatacan, an Colosseum, am Pantheon agus am
Piazza di Spagna. Chi sibh iad sin uile an-diugh air a’ bhus seo!

(C4-4-2-33) h. Tha mi an dochas gun cord a’ chuairt ribh.

(C4-4-2-34) Earrann 6 (14a. Eist A bheil sibh gar faicinn?)
(C4-4-2-35) a.
Ceit & Anndra: Hallo, a Mham!

Mam: Hallo! A bheil sibh gam chluinntinn gu ceart?

Anndra: Tha. Tha sinn gur cluinntinn. A bheil sibh gar faicinn?

Mam: Tha! Tha mi gur faicinn. O ‘s math ur faicinn! A bheil sibhse
gam fhaicinn cuideachd?

C&A: Tha.

Mam: Nise. Ciamar a tha an Roimh ma-tha?

Ceit: Tha e sgoinneil, a Mham! Agus cho teth!

Anndra: An-diugh chaidh sinn cuairt timcheall a’ bhaile air bus
fosgailte.

Ceit: Chunnaic sinn na seallaidhean ainmeil: An Colosseum, am

Pantheon, am Piazza di Spagna...

Anndra: Agus chaidh sinn gu cafaidh airson biadh. Ghabh mise piotsa
mor agus reoditeag Eadailteach agus bha e sgoinneil.

Ceit: Bha. Ach bha e daor!
(C4-4-2-36) b.

Anndra: A-maireach tha mi fhin agus Coinneach a’ dol a choimhead
air an Stadio Olimpico.

Mam: Deé thuirt thu? Chan eil mi gad chluinntinn, m’eudail.

Anndra: Thuirt mi gu bheil mise agus Coinneach a’dol
a choimhead air an Stadio Olimpico

Mam: Agus de tha sin?

Anndra: ‘S e pairc ball-coise a th” ann. Bidh Lazio agus AC Roma
a’ cluich an sin.

Ceit: Tha mi fhin agus Sine 'n duil a dhol air cuairt gu garradh-
fiona a-maireach.

(C4-4-2-37)

(C4-4-2-38) d.

(C4-4-2-39) e.

Mam:

Ceit:

Mam:

C.

Anndra:

Mam:

Ceit:

Mam:

Anndra:

Mam:

Anndra:

Mam:

Ceit:

Mam:

Anndra:

Ceit:

Mam:

Garradh-fiona? Ach, chan fhaod thu ol, a Cheit. Tha
thu ro og!

Chan fhaigh sinn ach glainne! Co-dhiu, faodaidh tu a dhol
ann ma tha thu sia-deug.

Tha mi sia-deug, a Mham!

Hmmm... Bruidhnidh mi ri d’ athair.

Air an treas agus air a’ cheathramh latha tha sinn a’ dol a
dh’fhalbh air turas a Naples, Pompeii, Sorrento agus Capri.

Pompeii? O bidh sin uabhasach inntinneach. Chi sibh a’
bholcano ainmeil, Vesuvius. Agus Capri? An e baile a th” ann
an Capri?

Chan e. ‘S e eilean beag bréagha a th’ ann an Capri agus tha
traighean alainn ann.

Tha fadachd orm a dhol ann. Bidh mi a’ gabhail na greine
agus a’ gabhail air mo shocair air an traigh!

Agus dé ni sibh air a’ choigeamh latha?

Tha sinn airson a dhol air cuairt comhla timcheall na
Bhatacain anns a’ mhadainn agus feasgar bu toigh leam fhin
agus Coinneach clas cocaireachd Eadailteach a dhéanamh.

Clas cocaireachd? Bheir mise dhut clas cocaireachd nuair a
thig thu dhachaigh, a bhalaich! Faodaidh tusa an dinnear a
dhéanamh a h-uile h-oidhche!

Ha ha. Tha sibh cho eibhinn.
Agus dé ni thu fhein agus Sine, a Cheit?

Bidh mise agus Sine a’ dol dha na buthan feasgar.
Gheibh thu aodach gu math fasanta anns an Roimh.
Ceannaichidh sinn cuimhneachain cuideachd.

O tha torr agaibh ri dhéanamh agus ri fhaicinn. Abair
planaichean!

Bidh sibh uabhasach trang. Tha fadachd orm gus an tig sibh
dhachaigh.

Tha mi gur n-ionndrainn! Fon a-rithist ma gheibh sibh an
cothrom.

Fonaidh.

Bidh sinn a’ tilleadh dhachaigh air a’ phléan Didomhnaich.
Chi sinn an uair sin sibh.

Chi. Thig mi gur coinneachadh aig a’ phort-adhair.

Anndra & Ceit: Mar sin leibh ma-ta.

Mam: Mar sin leibh.

(C4-4-2-40) Earrann 7 (19. Eist Cheannaich mi cuimhneachain)
(C4-4-2-41) a.

Ceit: O tha mi sgith a-nis.

Sine:  Tha agus mise. Tha mo chasan goirt!

Ceit:  De tha nad bhaga, a Shine?

Sine:  Seall. Cheannaich mi dreasa fhada dhearg agus cuarain dhubha
airson a dhol leatha.

Ceit:  O! Tha an dreasa bréagha. Bidh i a’ tighinn riut, a Shine, agus bidh
na cuarain a’ dol leatha gu snog. De eile a fhuair thu?

Sine:  Fhuair mi cuimhneachain cuideachd. Muga dha mo mhathair agus
léine-T dha m’athair.

Ceit:  Glé mhath.
(C4-4-2-42) b.
Sine:  Dé cheannaich thu fhein, a Cheit.

Ceit:  Cheannaich mi cuimhneachain. Dealbh dha mo mhathair agus peann
dha m’athair.

Sine:  An do cheannacih thu cail dhut fhein?

Ceit:  Cheannaich. Cheannaich mi sporan dubh leathair agus seacaid
bheag. Seall.

Sine: O 'is toigh leam an t-seacaid. Tha i snog. Bidh i a’ tighinn riut.

Ceit:  Tapadh leat. Ceart. Feumaidh sinn a h-uile cail a chur nar
maileidean. Bidh sinn a’ falbh sa mhadainn.

Sine:  Chan eil mise ag iarraidh a dhol dhachaigh.

Ceit:  Chan eil na mise.

(C4-4-2-43) Earrann 8  (21. Eist Tha am pléana air dheireadh)

(C4-4-2-44) a. Thuirt am boireannach gu bheil am pléan air dheireadh agus gum bi
dail mu dha uair a thide ann.

(C4-4-2-45) b. Bha i ag radh gum bi am pléan a-nis a’ falbh mu ochd uairean feasgar
—thaian dochas.

(C4-4-2-46) C. Thuirt i gu bheil rudeigin cearr air na solais air a’ phlean.

(C4-4-2-47) d. Bha i ag radh gu bheil sinn a’ dol a dh’fhaighinn deich luro airson a

chosg air biadh anns an taigh-bidh an seo fhad ‘s a tha sinn
a’ feitheamh.

(C4-4-2-48) e. Thuirt i gun robh i uabhasach duilich.

(C4-4-2-49) Earrann 9 (suil air ais 2 Eist Tha iad ag radh gum bi i teth
a-maireach)

(C4-4-2-50) a.
Madainn mhath. Seo am fiosrachadh siubhail agus aithris na side. Tha am
baile trang an-diugh. Bha tubaist ann na bu thraithe sa mhadainn agus tha
am Poileas ag radh gum bi dail ann, fhad ‘s a tha iad a’ sgioblachadh an
rathaid.

(C4-4-2-51) b.
Agus an t-side a-nis. Chan eil an t-side ro mhath an-drasta, ach bidh i nas
fhearr feasgar agus a-maireach bidh i teth. Deagh naidheachd dhuinn uile.
Sin e bhuamsa an-drasta. Bidh mi air ais feasgar le tuilleadh.

(C4-4-2-52) Earrann 10  (Ceum a Bharrachd 3 Eist An Roimh — Priomh-bhaile

na h-Eadailt)

(C4-4-2-53) An Roimh
‘S e an Roimh priomh-bhaile na h-Eadailt. ‘S e cuideachd am baile as motha
a th” anns an Eadailt. Tha mu cheithir millean neach a’ fuireach agus ag obair
ann. ‘S e baile inntinneach, eachdraidheil, cultarach agus bréagha a th” anns
an Roimh.

(C4-4-2-54) Seallaidhean ainmeil
Bidh suas ri deich millean neach-turais a’ tadhal air a’ bhaile a h-uile bliadhna.
Tha torr ri fhaicinn anns an Roimh. Am measg nan seallaidhean as ainmeile,
tha a’ Bhatacan, an Colosseum, am Pantheon agus am Piazza di Spagna.

(C4-4-2-55) Eaglaisean
Tha mu naoi ceud eaglais anns an Roimh. 'S i St Peter’s Basilica anns a’
Bhatacan an eaglais as motha air an t-saoghal. Tha i mor gu leor airson
seasgad mile neach!
Tha an Caibeal Sistine ainmeil air feadh an t-saoghail. Rinn am peantair
ainmeil Michelangelo na dealbhan a tha air na ballachan agus air a’ mhullach
innte.

(C4-4-2-56) Taighean-tasgaidh

Tha daoine ag radh gu bheil mu mhile taigh-tasgaidh anns an Roimh. ‘S e
taighean-tasgaidh na Bhatacain an fheadhainn as ainmeile anns a’ bhaile.
Chi thu ealain ainmeil le Michelangelo, Botticelli agus Raphael annta.

Ma tha thu measail air do bhiadh, carson nach tadhal thu air Museo della
Pasta? An seo, gheibh thu torr fiosrachaidh mu phriomh bhiadh na h-Eadailt-
Pasta. Faodaidh tu ionnsachadh ciamar a ni thu pasta agus bidh gu leor ri
ithe cuideachd!

(C4-4-2-57)

(C4-4-2-58)

(C4-4-2-59)

(C4-4-2-60)

Aiteachan-fuirich

Tha na miltean de dh’aiteachan-fuirich anns an Roimh. Bidh aite freagarrach
ann dhan a h-uile pdcaid, bho thaighean-osta spaideil gu na h-ostailean-
oigridh as saoire a th” ann.

Biadh is deoch

Tha an Eadailt ainmeil airson piotsa agus pasta agus tha na miltean de
thaighean-bidh miorbhaileach anns an Roimh. Agus ma tha thu measail air
cofaidh, tha thu anns an aite cheart. Tha cafaidhean math air a h-uile sraid
agus gheibh thu cofaidh math, laidir Eadailteach annta.

Tha an Eadailt cuideachd ainmeil airson fion. Faodaidh tu tadhal air
garraidhean-fiona faisg air an Roimh. Chi thu an-sin mar a ni iad am fion
agus faodaidh tu glainne no dha fheuchainn cuideachd. Slainte!

An t-side

As t-samhradh, eadar an t-Ogmhios agus an t-Sultain, faodaidh i a bhith gu
math tioram agus teth anns an Roimh. Uaireannan bidh i cho teth ri 37C.
Sa gheamhradh, eadar an Dubhlachd agus an Gearran, bidh i tric fliuch ach
fhathast blath, eadar 10 agus 15C. 'S e am foghar an t-am as fhearr airson
tadhal air an Roimh. An uair sin bidh i tioram agus cha bhi i ro theth.

Doighean-siubhail

Tha da phort-adhair anns an Roimh — Leonardo Da Vinci agus Ciampino.
'S e port-adhair Leonardo Da Vinci am fear as motha, ach tha Ciampino nas
fhaisge air meadhan a’ bhaile.

Tha seirbheisean math bus, trean agus Metro anns a’ bhaile agus tha e furasta
agus saor faighinn mun cuairt. Faodaidh tu tiogaid-siubhail a cheannach
airson latha no airson seachdain aig pris gu math reusanta. Faodaidh tu iad
seo a chleachdadh air busaichean, tréanaichean agus air a" Mhetro.

Siuthadaibh! Thigibh dhan Roimh air saor-laithean!



